
KIRISH

Bozor munosabatlarini shakllantirish jarayonida qishloq
xo‘jaligini isloh qilish asosida dehqon mehnatining nufuzini
oshirish, ozigq-ovqat mahsulotlariga bo‘lgan ehtiyojlarni
gondirish, mamlakatimiz qishloq joylarida aholi uchun qulay
ish va turmush shart-sharoitlarini yaratish muammolarini
hal etish bugungi kunning eng muhim masalalaridan biri
hisoblanadi.

Darhagqiqat, Oc¢zbekistonda iqtisodiy islohotlar
chuqurlashuvi sharoitida qishloq joylarida kichik biznes va
xususiy tadbirkorlikni rivojlantirish ustuvor vazifalardan biri
sifatida qabul qilingan. Ushbu vazifani amalga oshirish
uchun eng avvalo qishloq xo°‘jaligi mahsulotlari
yetishtiruvchilarga talab darajasida xizmat ko‘rsatish va
ularning ehtiyojlari to‘liq qondirilishi uchun ilmiy asoslangan
infratuzilmani yaratish talab etiladi.

O‘zbekiston Respublikasi Prezidenti I.A.Karimov
ta’kidlaganlaridek: «Xizmatlar va servis sohasining joriy
yilda keskin o‘sishi, avvalo qurilish, transport, moliya-bank
va axborot-kommunikatsiya sohalarida, aholiga tibbiy va
kommunal-maishiy xizmatlar ko‘rsatishda, aynigsa, qishloq
joylarda bu sohani yanada kengaytirish hali-beri foydala-
nilmayotgan katta imkoniyatlar mavjudligini ko‘rsatmoqda.
Xizmatlar sohasining rivojlanishi ko‘rsatilayotgan xizmatlar
hajmi va sifati bo‘yicha biz iqtisodiy rivojlangan mamla-

]

katlardan hamon jiddiy orqada qolmogdamiz”.

' T.A .Karimov. 2012-yil Vatanimiz taraqqiyotini yangi bosqichga
ko‘taradigan yil bo‘ladi. 2011-yilning asosiy yakunlari va 2012-yilda
O<zbekistonni ijtimoiy-iqtisodiy rivojlantirishning ustuvor yo‘nalishlari.
Xalq so‘zi. 2012-yil 20-yanvar.



2012-yilda mamlakatni ijtimoiy-iqtisodiy rivojlantirish-
ning ustuvor vazifalaridan biri «... bu xizmatlar sohasining
jadal rivojlanishini ta’minlash»?dan iboratdir.

Ma’lumki, qishloq xo‘jaligida mulkchilik va xo‘jalik
yuritish shakllarining o‘zgarishi bilan birga, mahsulot ishlab
chigarishdan boshlab uni sotishgacha bo‘lgan jarayonda,
ya’ni tayyorlov, qayta ishlash, xizmat ko‘rsatish, ta’minot,
savdo-sotiq, moliya va tijorat tizimini 0‘z ichiga olgan yangi
samarali infratuzilma tizimini bozor tamoyillari asosida
rivojlantirish agrar tarmoqda olib borilayotgan iqtisodiy
islohotlarning asosiy yo‘nalishlaridan biri bo‘ldi.

Respublika Prezidenti va hukumatining bir qator
qarorlariga ko‘ra, tegishli vazirlik, kompaniya, tijorat banklari
va mahalliy hokimiyat organlari tomonidan qishlogda
hududlarning tabiiy-iqtisodiy shart-sharoiti, qishloq xo‘jaligi
ekinlarini ixtisoslashtirish va joylashtirish, aholining o‘sish
sur’atlari, aholi bandligi va boshqa omillarini hisobga olgan
holda ko‘plab infratuzilma subyektlari tashkil etildi.

Ularni zarur texnika va jihozlar hamda malakali kadrlar
bilan ta’minlash belgilab berilgan holda wushbu
shoxobchalarga turli imtiyozlar (soliq imtiyozlari, imtiyozli
kreditlar olish va boshqalar) ham berildi. Ushbu imtiyozlar
natijasida qishloqdagi xo‘jalik yuritish subyektlarning
boshlang‘ich faoliyatlarining samarali yo‘lga qo‘yilishiga
amaliy yordam ko‘rsatildi.

Iqtisodiyotni erkinlashtirish bosqichida fermer
xo‘jaliklarini rivojlantirishda moddiy-texnika ta’minot tizimi,
ilmiy-texnika taraqqiyoti va intensivlashtirish qishloq
xo‘jaligi ishlab chiqarishida hal qiluvchi omildir. Qishloq
xo0‘jaligini intensivlashtirish ishlab chiqarish qurollari
takomillashuvi, xizmat ko‘rsatish sohalarini rivojlantirish
va jonli mehnat hissasini kamaytirish evaziga ulardan
samarali foydalanishni taqozo etadi.

2 O‘sha joyda.



Iqtisodiy islohotlarni chuqurlashtirish sharoitida qishloq
xo‘jaligi infratuzilmasini optimal joylashtirish va rivojlantirish
muammosi yaxlit tizimga keltirilgan holda yetarlicha
o‘rganilmaganligini inobatga olgan holda, mazkur o‘quv
go‘llanmada qishloq xo‘jaligi infratuzilmasining o‘ziga xos
xususiyatlarining nazariy va amaliy jihatlari tadqiq etilgan.

Shu bilan birga, qishloq xo‘jaligi infratuzilmasini samarali
tashkil etish yo‘nalishlarini belgilash, optimal joylashtirish,
ustuvor shakllantirish yo‘llarini aniqlash, qishloq xo‘jaligi
infratuzilma subyektlari bilan fermer xo‘jaliklari o‘rtasidagi
iqtisodiy va huquqiy munosabatlarni takomillashtirish, bu
sohada mavjud muammolarni aniglab, hal etish yuzasidan
fikrlar bayon qilingan.

O‘zbekiston Respublikasi Kadrlar tayyorlash Milliy
dasturi talablari, Oliy va o‘rta maxsus, kasb-hunar ta’limi
o‘quv-uslubiy birlashmalari faoliyatini Muvofiglashtiruvchi
kengashning garori bilan tasdiglangan (2009-yil 17-avgust-
dagi 14-sonli bayonnomasi hamda NeBD-5340100-3.10 bilan
ro‘yxatga olingan) «Qishloq xo‘jaligi infratuzilmasi
iqtisodiyoti» fanining o‘quv dasturi asosida yozilgan ushbu
o‘quv go‘llanmada o‘qitishning yangi ta’lim texnologiyasi,
zamonaviy axborot texnologiyalaridan foydanilgan holda
har bir mavzu bo‘yicha maqgsadi, mazmuni, mohiyati va
ahamiyati yoritilgan hamda mavzu bo‘yicha nazorat va
muhokama uchun savollar, tayanch iboralar va foydala-
niladigan adabiyotlar ro‘yxati keltirilgan.

«Qishloq xo‘jalik infratuzilmasi iqtisodiyoti» o‘quv qo‘l-
lanmasi oliy o‘quv yurtlarining iqtisodiy ta’lim yo‘nalishlari
talabalari uchun mo-‘ljallangan. Bundan tashqgari, ushbu
kitobdan qishloq xo‘jaligi iqtisodiyoti muammolari bilan
shug‘ullanuvchi o‘qituvchilar, talabalar, tadqiqotchilar,
aspirantlar va tadbirkorlar ham foydalanishi mumkin.

Mualliflar ushbu o‘quv qo‘llanma bo‘yicha bildirilgan fikr
va mulohazalar hamda takliflarni mamnuniyat bilan gabul
qiladilar va ularni keyingi nashrlarni tayyorlashda inobatga
oladilar.



1 BOB. QISHLOQ XO‘JALIGI INFRATUZILMASI
IQTISODIYOTI FANINING PREDMETI, USULLARI VA
VAZIFALARI

O‘quv magsadi: fanning ahamiyati, o‘rni, predmeti,
o‘rganish usullari, vazifalari va infratuzilmani rivojlanti-
rishning obyektiv zarurligini o‘rgatishdan iborat.

1.1. Qishloq xo‘jaligi infratuzilmasi iqtisodiyotining
ahamiyati va uni rivojlantirishning obyektiv zarurligi

Bozor munosabatlarini shakllantirish jarayonida qishloq
xo‘jaligi korxonalarini isloh qilish va shu asosda dehqon
mehnatining nufuzini oshirish, qishloq xo‘jaligini sifat
jihatdan yangi asoslarda qayta tiklash, ozig-ovqat
muammosini hal etish, mamlakatimiz qishloq joylarida qulay
ish hamda turmush sharoitlarini ta’minlash eng asosiy
masalalardan biri etib belgilangan.

XX asrning 90-yillariga kelib aholi turmush darajasini
oshirish vazifasi bevosita qishloq xo‘jaligida iqtisodiy
islohotlarni yanada chuqurlashtirish, qishloqda ishlab
chiqarish munosabatlarini takomillashtirish va qishloq
xo‘jaligi ishlab chiqarishini boshqarishning bozor
tamoyillariga mos keladigan tashkiliy tuzilmasini
shakllantirish singari dolzarb masalalarni kun tartibiga
go‘ydi. Davlat mulkiga asoslangan xo‘jalik yuritish shakllari
o‘rniga tashkil etilgan shirkat xo‘jaliklarining aksariyati o‘z
izdoshlarining bozor munosabatlariga zid an’analarini
davom ettirdi va natijada yerdan samarasiz foydalanish
tendensiyasi saqlanib qoldi. Ana shunda shirkatlarning
istigbolsiz tuzilma ekanligi yaqqol ko‘zga tashlana boshladi.
Bu ularning qarzdorligi va sarf-xarajatlarining oshishi bilan
ham ifodalanadi. Shu kabi jiddiy sabablar yerdan yangicha
uslubda, yangi tuzilmalar asosida foydalanish zaruratini
tug‘dirdi. Tashkil etiladigan yangi tuzilmalar asosida qishloq
xo‘jaligida ishlab chigarishni ko‘paytirishga, dehqonchi-



likdan ko‘riladigan manfaatdorlikni xarajatlarni kamaytirish
va hosildorlikni oshirish hisobiga yuksaltirish hamda asosan
gishloglar aholisi uchun bargaror daromad manbaini
shakllantirishga erishish lozim edi. Bunda qishloq xo°jaligi
mahsulotlari ishlab chiqaruvchilarining mustaqilligini
kengaytirish hamda ularning ishonchli huquqiy muhofazasini
ta’minlash uchun qishloq xo‘jaligida mulkchilik shakllarini
o‘zgartirish va ishlab chigarish munosabatlarini takomillash-
tirish eng muhim ustuvor masala qilib belgilandi.

Ana shunday vaziyatda yerlarni uzoq muddatli ijaraga
berish kutilgan natijalarga olib kelishi nazariy jihatdan
isbotlandi va shu uslub amalda qo‘llanib, dehqon va fermer
xo‘jaliklari yuzaga keldi.

Yurtboshimiz o‘z nutqida ta’kidlaganlaridek: «Qishloq
xo‘jaligini isloh qilish bo‘yicha aniq maqgsadga garatilgan
ishlar natijasida gishloq xo‘jaligi tubdan o‘zgardi. ... xususiy
fermer xo‘jaliklari o‘z mohiyatiga ko‘ra gishloq xo‘jaligi ishlab
chigarishining asosiy shakliga, sohani barqaror va samarali
rivojlantirishni ta’minlaydigan yetakchi kuchga aylandi»®.

Ma’lumki, qishloq xo‘jaligida dehqon va fermer
xo‘jaliklarining tashkil etilishi qishloq xo‘jaligida tadbirkorlik
va xususiy ishlab chiqgarishni yo‘lga qo‘yish orqali aholi
turmush darajasini oshirish omili bo‘lib xizmat qiladi.
Xo‘jalik yuritishning mazkur shakllari asosida respublikada
aholini iqtisodiy va ijtimoiy jihatdan samarali bandligini
ta’minlash imkoniyati paydo bo‘ldi. Xo‘jalik yuritishning
dehqon va fermer xo‘jaliklari shakli ishlab chigarishni
boshqarish tizimini tubdan qayta ko‘rib chiqgishni obyektiv
zaruratga aylantirdi. Natijada, qishloq xo‘jaligini zamona-
viylashtirish hamda dehqon va fermer xo‘jaliklariga bozor

3 Karimov I.A. Inson manfaatlari ustuvorligini ta’minlash — barcha
islohot va o‘zgarishlarimizning bosh magsadidir: 2007-yilda mamlakatni
ijtimoiy-iqtisodiy rivojlantirish yakunlari va 2008-yilda iqtisodiy islohotlarni
chuqurlashtirishning eng muhim ustivor yo‘nalishlariga bag’ishlangan
Vazirlar Mahkamasi majlisidagi ma’ruzasi. // Xalq so‘zi. 2008 8-fevral.

10



JLATT

KITOBXON

BILIMLAR XAZINABONI

Bu tanishuv parchasidir. Asarning to‘liq versiyasi
https://kitobxon.com/oz/asar/2178 saytida.

By TaHUwWyB napyacnamp. ACApHUHT TYINK BEPCUACH
https://kitobxon.com/uz/asar/2178 catnaa.

3T0 6bIN 03HAKOMUTEIbHBIN OTPbLIBOK. [TONHYIO BEpCUIO
MOHO HaWTW Ha caunTe
https://kitobxon.com/ru/asar/2178




